
Муҳокамада “Ички сув транспорти тўғрисида”ги қонун лойиҳаси  

 

2017 йил 10 март куни Ўзбекистон автомобил ва дарё транспорти 

агентлигида Ўзбекистон Республикасининг “Ички сув транспорти 

тўғрисида”ги ишлаб чиқилган қонун лойиҳасининг муҳокамасига 

бағишланган давра суҳбати бўлиб ўтди.  

Давра суҳбати давомида ишчи гуруҳ аъзолари томонидан дарё 

транспорти фаолиятини тартибга келтирувчи асосий меъёрий ҳужжат - қонун 

лойиҳасининг мазмуни, унинг тузилиши, нечта  боб ва моддалардан иборат 

бўлиши ҳамда қабул қилинадиган қонуннинг амалда тўлақонли татбиқ 

этилиши учун яна қандай қонуности ҳужжатлари ишлаб чиқилиши кўзда 

тутилаётганлиги, қонун лойиҳасини ишлаб чиқиш давомида ўрганилган 

халқаро тажриба, яъни мазкур соҳага оид халқаро ҳужжатлар, хорижий 

давлатларнинг ички сув транспорти бўйича қонунларининг мазмуни ва ўзига 

хос хусусиятлари, каби масалалар муҳокама қилинди. 

Ишчи гуруҳ аъзолари “Ички сув транспорти тўғрисида”ги қонун 

лойиҳаси қонунчилик ривожининг замонавий тенденцияларига мувофиқ 

бўлиши, хусусан, унинг нормалари мукаммал бўлиши ва ҳуқуқни қўллаш 

амалиётига тўғридан-тўғри амал қилиши, бошқа меъёрий ҳужжатларга имкон 

борича камроқ ҳавола қилиниши мақсадга мувофиқ бўлиши, қонуннинг 

ўзида сув транспорти фаолиятини тартибга солувчи ва бошқарувчи 

ваколатли давлат органларининг вазифалари ва функциялари аниқ белгилаб 

қўйилиши лозимлиги каби таклифларни илгари суришди. Давра суҳбати 

иштирокчилари қонун лойиҳасини янада мукаммал бўлиши учун ўз таклиф 

ва тавсияларини билдирдилар.  

Айтиш жойизки, қонун лойиҳаси манфаатдор вазирликлар ва 

идораларнинг тегишли мутахассислари билан ҳамкорликда Жаҳон 

иқтисодиёти ва дипломатия университети профессор-ўқитувчилари 

томонидан ташкил этилган ишчи гуруҳ иштирокида ишлаб чиқилган.  

